
Kontu ekonomikoak eta Input-Output esparrua. Oinarria 2010

Euskal AEko Kontu Ekonomikoak eta Input-Output Markoa-2015 zabaltzearekin batera,
Eustatek oinarria aldatu du, bost urtero bezala (2015 oinarri), zeinak ekarri baitu Euskal
AErako eta bere lurraldeetarako urtero zabaltzen diren makromagnitudeen birzenbatespena,
oinarri aldaketan definitutako marko metodologiko berriaren arabera.

Kontu Ekonomikoak eta Input-Output Markoa sintesi estatistikak dira; kalkulu oinarria egiturako
estatistika anitzetan dute, zeinek jarduera adarrak aztertzen dituzten bai eskaintzaren aldetik,
bai eskariarenetik, sakonki.

Zenbatesteko prozesu logikoak, kontabilitate nazionalaren zenbatespenak argitaratzen diren
denborazko desfasearen arabera, ezartzen du hiruhileko kontabilitatean zenbatesteko iturri
bakarrak koiunturako adierazleak izatea, bai eskaintzaren, bai eskariaren aldagaietarako.
Zenbatespen denborazko tartea luzeagoa denean (aurrerapen zenbatespenak), egiturako
hainbat adierazle sartzen dira, zeinak nagusiak diren zenbatespena betirako denean.

Oinarri aldaketak berekin dakar informazio iturrien eta zenbatespen metodoen berrikuspen
sakona, eta momentu egokia da zenbatespenak hobetzeko aldaketak sartzeko. Informazioa
biltzen ahalegina egiten da, datu desagregatuagoak lortze aldera. Esaterako, informazioa dago
jarduera adar bakoitzarentzat, produktuentzat; salmenten norakoa eta erosketen jatorria ere
eskatzen dira, informatzaileentzako ahalegin handia, jakina. Azkenean “finkatu” nahi dira
informazio ekonomikoaren sistemaren oinarri izango diren magnitude nagusien mailak, bereziki
koiunturako estatistiketan.

Izugarri sakondu gabe, lan nagusiak aipatze aldera:

“I+G kapitalizatzeko” zenbatespen metodoa berrikusi eta hobetu da, jardueraren araberako
adierazle berriak erabili direlako.

— Norberaren etxebizitza baloratzeko zenbatespena berrikusi da, adar higiezinaren
integratzailea.

— Produktuen Zergak aldagaiaren zenbatespena hobetu da, izan ere zerga-informazio
homogeneoagoa eta Kontu Ekonomikoen Europar Sistemaren metodologiara doituagoa
eduki da eskura.

— Jarduera adar bakoitzarentzat, izaera administratibo eta estatistikoko iturri berriak sartu
dira enplegu zenbatespenetan, lanpostuetan eta dedikazio osoko baliokidetzako
lanpostuetan.

Laburtuz, oinarri aldaketa ahalegin handia izan da maila guztietan, ekonomiaren eta jarduera
adarren makromagnitude ekonomikoak zehaztea modu sendoan ahalbidetzen duena,
estatistika ekonomiko guztien euskarri, bereziki koiunturakoena.



